
ლუკა ფანქველაშვილი

ოთარ იოსელიანის შემოქმედება 
(„გიორგობისთვე“, „იყო შაშვი მგალობელი“, 

„პასტორალი“)

ყველა დიდ რეჟისორს, მათ შორის, ოთარ 
იოსელიანსაც, დროთა განმავლობაში მოუწია, 

შეექმნა ის „განსაკუთრებული“ სამი ფილმი 
(„გიორგობისთვე“, „იყო შაშვი მგალობელი“, 

„პასტორალი“), 
რომლებზეც 

მსურს, 
ვისაუბრო. 

გვ. 2-3

თამარ ქიტიაშვილი

„მონანიება“ 

კინოსურათის ნახვა 
ემოციების გარეშე 

შეუძლებელია, 
რადგან ფილმი 
დაფუძნებულია 

რეალურ ფაქტებზე. 
ფილმს საფუძვლად 

დაედო ნამდვილი 
ამბავი, რომელიც 

სამეგრელოს ერთ-
ერთ სოფელში 

მოხდა. 

ანანო გოგია

 როგორ დაიპყრო ფრანგულმა 
კინომ მთვარე?

(„მოგზაურობა მთვარეზე“ - ჟორჟ მელიესი)

მიუხედავად იმისა, 
რომ მთვარეზე 
ადამიანმა მხოლოდ 
1969 წლის 20 ივლისს 
შედგა ფეხი, კინომ 
ეს გაცილებით 
ადრე მოახერხა 
ჟორჟ მელიესის 
წყალობით. 

ლუკა ფანქველაშვილი

სიმინდის კუნძული 

თავიდან ყველაფერი ნორმალურად მიდის, 
მოსავალიც ხარობს, მაგრამ ყველაფერი 
თავდაყირა დგება, როდესაც ქართველი 
მესაზღვრე მათთან აღმოჩნდება. 

მარიამ ფირცხალავა

აღწერითი ესეი ვიდეოკლიპზე - 
„სადაც ველური ვარდები იზრდებიან“

„ყველაზე დიდი პოეზია სამყაროში ლამაზი 
ქალის სიკვდილია“ - ეს სიტყვები ედგარ ალან 

პოს ეკუთვნის, 
რომელიც 
პირდაპირ 

ეხმიანება ნიკ 
ქეივის სიმღერას 
„სადაც ველური 

ვარდები 
იზრდებიან“. 

გვ. 3-4

გვ. 4-5

გვ. 8-9

გვ. 6-7

ოთარ იოსელიანი იმ დიდ ქართველ რეჟი
სორთა შორისაა, რომელთა სახელიც განსაზღ
ვრავს მათი კინოს „განსაკუთრებულობას“. ამ 
„განსაკუთრებულის“ შექმნა კი ასე უეცრად არას
დროს ხდება და ყველა დიდ რეჟისორს, მათ შო
რის, ოთარ იოსელიანსაც, დროთა განმავლობაში 
მოუწია, შეექმნა ის „განსაკუთრებული“ სამი ფილ
მი („გიორგობისთვე“, „იყო შაშვი მგალობელი“, 
„პასტორალი“), რომლებზეც მსურს, ვისაუბრო. 

თავდაპირველად, მიმოვიხილოთ მისი მოკ
ლე ბიოგრაფია. ოთარ იოსელიანი დაიბადა 1934 
წელს, ქალაქ თბილისში. 1952 წელს დაამთავრა 
თბილისის კონსერვატორია. 1953 წელს გაემგზავ
რა მოსკოვში, სადაც ჯერ ორი წელიწადი ისწავლა 
მოსკოვის სახელმწიფო უნივერსიტეტის ფიზიკა-
მათემატიკის ფაკულტეტზე, ხოლო 1961 წელს დაამ
თავრა რუსეთის სახელმწიფო კინემატოგრაფიის 
ინსტიტუტი.

ოთარ იოსელიანმა დიდი გზა განვლო, როგორც 
სხვა ყველამ, სანამ რეჟისორი გახდებოდა. თავი
დან რეჟისორის ასისტენტი, შემდეგ მემონტაჟე, 
შემდეგ დოკუმენტური ფილმების რეჟისორი და, 
საბოლოოდ, 1961 წელს კინოსტუდია „ქართული 
ფილმის“ სტუდიის რეჟისორი და სცენარისტი გახ
ლდათ.

უკვე ვახსენე, რომ მისი ფილმები „განსაკუთ-
რებულია“. იოსელიანის დამახასიათებელი „განსა-
კუთრებულობა“, ჩემი აზრით, მისი გადაწყვეტილე
ბით არის განპირობებული -გადაიღოს და შექმნას 
ნახევრად დოკუმენტური, ნახევრად მხატვრული 
ფილმები. „გიორგობისთვე“, „იყო შაშვი მგალო
ბელი“ და „პასტორალიც“ ერთმანეთს ჰგვანან, არა 
იმდენად შინაარსობრივად, რამდენადაც რეჟისო

რული გადაწყვეტილებით. სამივე ფილმი ერთმანე
თის მსგავსია, სამივე ფილმში კამერა დამკვირვებ
ლის როლს ასრულებს და გვიყვება იმ პერიოდის 
მოვლენებს. 

„გიორგობისთვე“ 1966 წელსაა გადაღებული 
და ორი ბიჭის ისტორიას ყვება, რომლებიც ღვი
ნის ქარხანაში იწყებენ მუშაობას. ერთ-ერთი ბი
ჭი, ოთარი, კარიერისტობას მიჰყოფს ხელს და 
თავიდანვე საკუთარი თავის კეთილდღეობისთ

ვის დაიწყებს ზრუნვას, მას საერთოდაც არ 
ადარდებს ღვინის ხარისხი. მეორე ბიჭს კი 
სრულიად საპირისპირო დამოკიდებულება 
აქვს. მისთვის უფრო მეტად მნიშვნელოვა
ნია ხარისხიანი ღვინის წარმოება, ვიდრე 
„გეგმის“ შესრულება. 

ხშირად ამბობენ, იოსელიანის ფილმებ
ში იყო ისეთი გარემო, რომელშიც იგრძ
ნობოდა საბჭოთა კავშირი. ამ მოსაზრებას 
ნაწილობრივ ვეთანხმები. მართლაც, მის 
ფილმებში მკვეთრად გამოხატულად არ 
იგრძნობოდა, რომ აი იქ ვიღაც საბჭოე
თის კაცი ან ქალი იყო, ან მსგავსი რამ. უბ
რალოდ, კამერა მიჰყვებოდა დინებას და 
ყველაფერს აჩვენებდა ისე, როგორც იყო, 
მაგრამ, ამავდროულად, შეფარვით სწო
რედ მის, საბჭოთა ხელისუფლების, ბუნებას 

ამხელდა. გვანახებდა, თუ როგორ არ აინტერესებ
და იმდროინდელ ხელისუფლებას, „წყალწყალა“ 
იქნებოდა ღვინო თუ არა და არამარტო ღვინო. 
ამ კონკრეტულ ფილმში რეჟისორი სწორედ ამა
ზე ამახვილებს ყურადღებას, იმ უსამართლობებზე, 
რომლებიც მაშინ ხდებოდა და ამ ყველაფერს სა
ოცრად ოსტატურად გადმოსცემს. 

ზუსტად იმავენაირად, ოღონდ ახლა სოფელში 
არსებულ პრობლემებზე, იქ მიმდინარე კორუფ
ციასა და უსამართლობას ააშკარავებს ფილმი 
„პასტორალი“. ეს უკანასკნელი 1975 წელს გადაღე
ბული ფილმია, რომელიც ზედაპირულად გვიყვება 
თბილისელ მუსიკოსთა ჯგუფის ცხოვრებაზე ერთ-
ერთ სოფელში. როგორ ისვენებენ ახალგაზრდები, 
როგორ ატარებენ დროს, როგორ არ ავიწყდებათ 
რეპეტიციები. ეს ყველაფერი ზედაპირულად, შე
ფარულად კი სწორედ ზემოთ ხსენებულზე ამახ
ვილებს ყურადღებას. აქაც, ტრადიციულად, რეჟი
სორი ნახევრად დოკუმენტურად გადმოგვცემს ამ 
ყველაფერს. 

შინაარსობრივად განსხვავებულია „იყო შაშვი 
მგალობელი“, რომელიც კონკრეტული პიროვნე
ბის მიერ საკუთარი თავის ძიებას მოგვითხრობს. 

ოთარ იოსელიანის შემოქმედება 
(„გიორგობისთვე“, „იყო შაშვი მგალობელი“, „პასტორალი“)

3 გვ. 

←

2 გვ. ←

ეს ფილმი 1970 წელს არის გადაღებული. გვიყვება 
მთავარი გმირის, გიას შესახებ, რომელიც თავისი 
ცხოვრების „მუზის“ ძიებაშია. ამ ფილმშიც ნახევ
რად დოკუმენტური სტილი იგრძნობა. 

აღნიშნული სტილი გამოიხატება იმდროინდე
ლი გარემოს ავთენტურობის ასახვაში, როდესაც 
ფილმის გადაღებები მიმდინარეობდა. როგორ 
ეცვათ იმ დროს საქართველოში, როგორ ლაპა
რაკობდნენ, როგორ ურთიერთობდნენ ერთმა
ნეთთან. თითქოს, კამერა მართლაც დინებას მიჰ
ყვებოდა და ფილმის მიმდინარეობისას საერთოდ 
არაფერი იყო დადგმული. აღსანიშნავია, რომ 
„გიორგობისთვის“ დასაწყისის რამდენიმე წუთი 
მთლიანად დოკუმენტურია.

საბოლოოდ, მინდა აღვნიშნო, რომ ოთარ იოსე
ლიანს ჰქონდა ნიჭი, მისი ფილმების („გიორგო-
ბისთვე“, „იყო შაშვი მგალობელი“, „პასტორალი“) 
ცქერისას მაყურებელს ეგრძნო, რომ ის უყურებდა 
რაიმე ჩვეულებრივ, საინტერესო ცხოვრებისეულ 
„ქრონიკას“, მაგრამ გააზრებულად დაკვირვები
სას, აღმოეჩინა მისი ქვეტექსტი და გენიალურობა. 

ლუკა ფანქველაშვილი

„მონანიება“
თენგიზ აბულაძის ფილმმა „მონანიება“ (1984) 

თავის დროზე ძალიან დიდი აჟიოტაჟი გამოიწვია, 
რაც მოულოდნელი არ იყო. საზოგადოებამ, ფაქ
ტობრივად, პირველად ნახა რეალობა კინო ეკრან
ზე საბჭოთა კავშირის რეპრესიების შესახებ. კინო
სურათის ნახვა ემოციების გარეშე შეუძლებელია, 
რადგან ფილმი დაფუძნებულია რეალურ ფაქტებ
ზე.

ფილმს საფუძვლად დაედო ნამდვილი ამბა
ვი, რომელიც სამეგრელოს ერთ-ერთ სოფელში 
მოხდა. ამის შესახებ აკაკი ბაქრაძემ თენგიზ აბუ
ლაძეს უთხრა, რომ ნოდარ წულეისკირს საინტე
რესო იდეა ჰქონდა და მოუყვა, როგორ ამოთხარა 
ახალგაზრდა ბიჭმა გარდაცვლილი პროკურორის 
ცხედარი და ჭირისუფალს ჭიშკართან მიუყუდა. ბი
ჭის მამა ბუღალტერი იყო, თანამშრომელმა პრო
კურორმა მის მეუღლეს (ბიჭის დედას) თვა
ლი დაადგა, მამა გადაასახლა – „გააგულაგა“, 
დედა კი საყვარლად გაიხადა. შეურაცხყო
ფილმა ქალმა თავი მოიკლა. ბიჭი გაიზარდა 
და, წლების წინ მიღებული ტრავმის ფონზე, 
ყოფილი პროკურორის ცხედრის ამოთხრით 
იძია შური. 

ფილმის შინაარსი ასეთია: საბჭოთა ხე
ლისუფლების მაღალი რანგის მოხელე ვარ
ლამ არავიძე რეპრესიების წნეხქვეშ ამყო
ფებს და სასიკვდილოდ წირავს უდანაშაულო 
თანამოქალაქეებს. წლების შემდეგ, მის მიერ 
განადგურებული ოჯახის შვილი, ქეთევან ბა
რათელი, ვარლამს საფლავიდან ამოთხრის 

და მომხდარით შეძრწუნებულ საზოგადოებას არა
ვიძის ბნელი საქმეების შესახებ უამბობს. 

წინაპრის მიერ განვლილი, ცოდვებით დამძიმე
ბული გზის გააზრება არავიძის შვილიშვილ თორ
ნიკეს მამასთან მწვავე კონფლიქტამდე მიიყვანს.

 ფილმში მონანიების აქტი ორი განსხვავებული 
გზით სრულდება. ერთია ვარლამის შვილი - აბელი, 
რომლისთვისაც მონანიება არ იყო გულწრფელი 
და ვარლამის შვილიშვილი, რომელიც სიცოცხლის 
შეწირვით გვიჩვენებს გულწრფელ მონანიებას.

ვარლამი უსამართლო, ბოროტი და მლიქვნელი 
ადამიანია, რომელიც უდანაშაულო ხალხს დაუნ
დობლად და არაადამიანურად ექცევა. აღსანიშნა
ვია მისი ბოროტი ღიმილიც მაშინ, როდესაც ადა
მიანებს ძალადობრივად ეპყრობა და ანადგურებს. 

4 გვ. 

←

ვარლამ არავიძე არა მარტო საბჭოთა ჩინოსან
თა სახეა, არამედ უფრო მასშტაბური პერსონაჟია, 
არამზადა სახელმწიფო მოხელე.

  ვარლამი რომ ძალიან შორს იყო ღმერთის, სი
კეთისა და სიყვარულისგან - ფილმის ბოლო ეპი
ზოდი მიგვანიშნებს. როდესაც ვერიკო ანჯაფარი
ძის პერსონაჟი კითხულობს, მიიყვანს თუ არა გზა 
ტაძართან, ქეთევან ბარათელი უპასუხებს, რომ ეს 
ვარლამის გზაა და ტაძრამდე არ მიიყვანს. 

„მონანიებას“ მიღებული აქვს კანის მე-40 საერ
თაშორისო კინოფესტივალის სამი პრიზი: მთავა

რი ჟიურის სპეციალური პრიზი, კათოლიკური ეკ
ლესიის ჟიურის პრიზი ჰუმანიზმისათვის და კინო 
პრესის საერთაშორისო ფედერაციის „ფიპრესის“ 
პრიზი; პრიზები ჩიკაგოსა და ჰეუგესუნის საერთა
შორისო კინოფესტივალზე (1987 წელს); იტალიის 
კინემატოგრაფისტთა ეროვნული ასოციაციის პრე
მია საუკეთესო საზღვარგარეთული ფილმისათვის 
(1988).

თამარ ქიტიაშვილი

 როგორ დაიპყრო ფრანგულმა კინომ მთვარე?
(„მოგზაურობა მთვარეზე“ - ჟორჟ მელიესი)

5 გვ. 

←

სიზმარი ადამიანის ბუნების ნაწილია. ადამია
ნები უძველესი დროიდან ოცნებობდნენ კოსმოს
სა და კოსმოსურ ობიექტებზე, მიუხედავად იმისა, 
რომ მთვარეზე ადამიანმა მხოლოდ 1969 წლის 20 
ივლისს შედგა ფეხი, კინომ ეს გაცილებით ადრე 
მოახერხა ჟორჟ მელიესის წყალობით. 1902 წელს 
მელიესმა გადაწყვიტა, საიდუმლოებისთვის ფარ
და აეხადა და წარმოედგინა თავისი ხედვა პირვე
ლი პილოტირებული ფრენის შესახებ დედამიწის 
თანამგზავრზე და გადაიღო 14-წუთიანი ფილმი 
„მოგზაურობა მთვარეზე“.

ეს ფილმი მელიესის შემოქმედებაში აპოგეად 
მიიჩნევა. აქ მან აჩვენა მთელი თავისი უნარი, ნა
თელი, ფანტასტიკური ხელოვნების შესაქმნელად 
და გამოიყენა თავისი შემუშავებული ყველა ტრი
უკი. ფილმის წარმატებაში დიდი წვილი მიუძღვის 
კოსტიუმებსა და დეკორაციებს.

კინემატოგრაფიის ისტორიაში ერთ-ერთი ყვე
ლაზე ადრეული სამეცნიერო ფანტასტიკური ფილ
მი შთაგონებული იყო ჟიულ ვერნის ნაწარმოებით 
„დედამიწიდან მთვარემდე“ და მისი გაგრძელებით 
„მთვარის ირგვლივ“ , ასევე, ჰერბერტ უელსის ნა
წარმოებით „პირველი კაცები მთვარეზე“.

ფილმის „მოგზაურობა მთვარეზე“ სიუჟეტი არ 
არის ისეთი მარტივი, როგორიც შეიძლება ვივა
რაუდოთ სურათის ხანგრძლივობის მიხედვით (14 
წუთი). ფილმი იწყება სამეცნიერო შეხვედრით ას
ტრონომიის კლუბში, სადაც ვისმენთ „ძალიან ფე
რადი“ პროფესორ ბარბენფულისის (რომელსაც 
თავად მელიესი ასრულებს) მონოლოგს. პრო
ფესორი საუბრობს მთვარეზე ფრენის პროექტზე. 
მოხსენება იწვევს ნამდვილ ენთუზიაზმს დამსწრე
თა შორის და მაშინვე იწყება უზარმაზარი ქვემეხის 
მშენებლობა, რომლითაც ხუთი ასტრონომი ნება
ყოფლობით ემზადება კოსმოსში სამოგზაუროდ. 
დაბოლოს, აშენებულია საექსპლუატაციო ობიექტი 
და ძალიან საყვარელი ახალგაზრდა ქალბატო
ნები (მელიესმა მიიწვია ბალეტის მოცეკვავეები) 
ასტრონომების მიერ აღჭურვილ ჭურვს ჭავლის
კენ უბიძგებენ. შემდეგ მოდის გასროლა და ჭურვი 
მთვარეს პირდაპირ მარჯვენა „თვალში“ ხვდება. 
მთვარე უკმაყოფილოდ ახამხამებს გადარჩენილ 
თვალს - ეს კადრი კინემატოგრაფიის კლასიკად 
იქცა.

კოსმოსური ხომალდი მთვარეზე ხვდება მუნჯი 
კინოს ერთ-ერთ ყველაზე ცნობილ კადრში. ასევე 
იკვეთება მოძრავი ადამიანის სახე და ეს ადამია
ნი-მთვარე შესანიშნავად ერგება ფილმის ოდნავ 
უცნაურ ატმოსფეროს, რომელიც კიდევ უფრო თა
ვისებური გახდება მას შემდეგ, რაც ასტრონომები 
მთვარეზე დაეშვებიან, ეს კი ერთგვარ „შეჭრადაა“ 
აღქმული. მათ სჯის ფებიუსი, რომელიც ასტრონო
მებს თოვლით ფარავს, იმალებიან მთვარის ფლო
რით სავსე კრატერში, სადაც დარგული ქოლგა 
ფესვებს იდგამს და იქცევა გიგანტურ სოკოდ - ეს 
სიურრეალისტური კადრი საოცრად შთამბეჭდავი 
სანახავია - „მცენარე“ უწყვეტად იზრდება, ჩარჩოს 
შიგნით მისი მოძრაობა ყოველგვარი ჭრის გარე
შეა წარმოდგენილი.

4 გვ. ←

ფილმი საინტერესოა ისტორიული თვალსაზ
რისითაც. მაყურებლის წინაშეა საზოგადოება, 
რომელიც გადის ინდუსტრიალიზაციის ეპოქას 
(ფაბრიკებსა და ქარხნებში), როგორც მონათმ
ფლობელი იმპერია (მე-20 საუკუნის დასაწყისში 
საფრანგეთი მონათმფლობელური ქვეყნების პან
თეონის ნაწილი იყო). გულუბრყვილო ადამიანების 
იდეებს კოსმოსისა და რაკეტების შესახებ ზღაპრუ
ლი ელფერი აქვს, რაც ნამდვილად აღძრავს ჩვენ
ში სხვადასხვა უცნაურ ემოციას.

მელიესი, რომელიც ადრე მუშაობდა ანტიბუ
ლანგისტ პოლიტიკურ კარიკატურისტად, ფილმში 
დასცინის იმპერიალისტურ დომინირებას და წარ
მოაჩენს კოლონიალურ დამპყრობლებს, როგორც 
აჯანყებულ პედანტებს, რომლებიც უმოწყალოდ 
თავს ესხმიან უცხოპლანეტელ ადგილობრივებს და 
ატყვევებენ მათ.

იმის მაგივრად, რომ რეჟისორს მთვარეზე მოგ
ზაურობა რეალისტურად წარმოედგინა, ის იყე
ნებს თავის აპრობირებულ თეატრალურ მიდგომას 
- ფილმი გადაღებულია, როგორც თეატრალური 
წარმოდგენა.

ამ ფილმით მელიესმა, კინემატოგრაფიის მაგი
ის პირველმა ოსტატმა, აჩვენა, თუ როგორ უნდა 

დააბრმაო მაყურებელი და გამოკვე
თა კინემატოგრაფიის შორსმიმავალი 
შესაძლებლობები.

ეს არის ერთ-ერთი პირველი 
მხატვრული ფილმი, რომელსაც აქვს 
კონკრეტული სიუჟეტი, რაც იმ დრო
ისთვის დიდი პლუსია. ეს აღარ არის 
Lumiere-ის დოკუმენტური ფილმების 
ჟანრი, რომელიც გვაჩვენებდა სამყა
როს ისეთს, როგორიც ჩვენ ვიცოდით, 
ხოლო მელიესმა დაგვანახა - რო
გორც წარმოვიდგენდით და გააფარ
თოვა ის წარმოსახვითი მოგზაურო
ბებითა და გარდაქმნებით.

თავის ნამუშევრებში რეჟისორმა 
გამოიყენა იმ დროს ყველა ცნობი
ლი ხრიკი - ნიღბები, კონტროლი
რებადი აფეთქებები, დეკორაციები, 
რომლებიც ქმნიან უზარმაზარი სივ
რცის ილუზიას, ასევე გამოიგონა და 
შექმნა დამოუკიდებლად ორმაგი ექ
სპოზიცია (იგივე ჩარჩო ორჯერ არის 
„გადაღებული“). ფილმის ეფექტების 
დახმარებით მელიესმა მთვარის ზე
დაპირი ადამიანის პირისახით გა
მოხატა, რომელიც რეაგირებს დე
დამიწიდან ჩამოსულ კოსმოსურ 
ხომალდზე.

ფილმმა ასევე ხელი შეუწყო კინე
მატოგრაფიული ფანტასტიკის განვი

თარებას იმის დემონსტრირებით, რომ სამეცნიერო 
თემები მუშაობდა ეკრანზე და რომ რეალობა შეიძ
ლება გარდაიქმნას კამერით. სწორედ მელიესს მი
ეწერება კინოს თხრობის ტექნიკის განვითარებაც.

 თითოეული გმირი ძალიან მხიარული, სპონ
ტანური და ცოცხალი აღმოჩნდა, რაც ნამუშევარს 
ხდის დინამიკურს, ნათელსა და ხალისიანს. დეკო
რაციები და კოსტიუმები ზღაპრულ სიურრეალის
ტურ სტილშია და, რა თქმა უნდა, ეს ყველაფერი 
უფრო ჯადოსნური ხდება მუსიკის თანხლებით. 
ფილმს საფუძვლად დაედო მუსიკა სახელად „To-
night, Tonight“ ამერიკული ალტერნატიული როკ-ჯ
გუფ The Smashing Pumpkins-ისგან.

საბოლოოდ, მოგზაურობა მთვარეზე არის სრუ
ლიად ჯადოსნური სიურრეალისტური ისტორია, 
რომელიც გიწვევთ ღვთაებრივი ვარსკვლავების, 
მთვარის იდუმალი თოვლის, ზღაპრული სოკოს 
გროტოებისა და სელენიტების სამყაროში, ამავდ
როულად, ვხედავთ მთვარის თვალში ჭურვის მოხ
ვედრას, სელენიტებთან ბრძოლასა და ტრიუმფა
ლურად დაბრუნებას დედამიწაზე.

ანანო გოგია

სიმინდის კუნძული

გიორგი ოვაშვილის ფილმი „სიმინდის კუნძუ
ლი“ 2014 წელსაა გადაღებული. ფილმში მოქმე
დება ქართულ-აფხაზური კონფლიქტის ფონზე ვი
თარდება და ერთი შეხედვით უწყინარ ისტორიას 
გვიყვება მოხუცი გლეხის შესახებ, რომელიც ცდი
ლობს ყველანაირი ხერხით შეინახოს და გადაარ
ჩინოს თავისი ოჯახი.

ბუნებას მრავალი უცნაურობა ახასიათებს, მაგა
ლითად, მდინარე ენგური ბუნებრივად ყოფს აფხა
ზეთს დანარჩენი საქართველოსგან.

 გაზაფხულის გახშირებული წვიმებისგან ადი
დებული ენგური, კავკასიონიდან წამოღებული 
ლამსათი და ქვა-ღორღით ალაგ-ალაგ ქმნის მოზ
რდილ კუნძულებს, რომელიც ნაყოფიერი მიწით 
გამოირჩევა. სწორედ ამ კუნძულზე მოყვანილი 
სიმინდი გლეხსა და მის ოჯახს ზამთარს გადაატა
ნინებს, თუ თავად დედა ბუნებაც შეუწყობს ამაში 
ხელს.

ფილმშიც სწორედ ასეთ კუნძულზე ხდება მოქ
მედება. მოხუცი გლეხი აღმოაჩენს კუნძულს, მის 
ნაყოფიერებას ტუჩებით გასინჯავს, მონიშნავს და 
შეუდგება მასზე დროებით ცხოვრებას. დაიწყებს 
ჯერ პატარა ქოხის მშენებლობას, რომელიც რაღაც 
დროის განმავლობაში მისი საცხოვრებელი იქნება 
და ამის შემდეგ უკვე სიმინდის დათესვას შეუდგე
ბა. ამ ყველაფერში კი მას თავისი შვილიშვილი ეხ
მარება. 

ვინმეს რომ ეკითხა, სწორედ ასე მოკლედ მო
ვუყვებოდი ამ ფილმის შინაარსს, მაგრამ საქმე არც 
ისე მარტივადაა, როგორც ეს ერთი შეხედვით ჩანს. 

ოვაშვილს უფრო ღრმა აზრი აქვს ჩადებული ფილ
მში. 

სიუჟეტში უდიდესი დატვირთვა აქვს წყალს. ჩე
მი აზრით, ამ შემთხვევაში წყალი ორნაირი მნიშვ
ნელობითაა - როგორც შემქმნელისა და ნაყოფის 
მომცემის, ასევე, ამ ყველაფრის გამანადგურებლი
სა და წამლეკავის.

თითქოს, მდინარე ენგური ერთი დიდი გამოც
დის სახით ევლინება მოხუც გლეხს. განსაცდელი 
და გამოცდა კი ქართველი მესაზღვრეა, რომელ
საც ბაბუა და შვილიშვილი დაჭრილს იპოვიან კუნ
ძულზე. 

თავიდან ყველაფერი ნორმალურად მიდის, მო
სავალიც ხარობს, მაგრამ ყველაფერი თავდაყირა 
დგება, როდესაც ქართველი მესაზღვრე მათთან 
აღმოჩნდება. გამოცდად მოვლენილი ქართველი 
მესაზღვრე მძიმედ დაჭრილია, მას აფხაზი მესაზღ
ვრეები ეძებენ. მოხუცი გლეხი, მართალია, აფხაზია 
და წესით იგი სამხედროებისთვის უნდა გადაეცა, 
მაგრამ ეს ასე არ ხდება - გლეხი გადაარჩენს დაჭ
რილს.

გლეხი და მისი შვილიშვილი კეთილი ადამიანე
ბი არიან, ისედაც მწირე ლუკმას უცნობს, „მტერს“ 
უყოფენ და მის გამოჯანმრთელებას ცდილობენ. 
ეს მეტ-ნაკლებად გამოსდით, მაგრამ დროდადრო 
უფრო სახიფათო ხდება მისი დამალვა. 

ვფიქრობ, ესაა მოხუცი გლეხის გამოცდა - თავი 
ჩაიგდოს საფრთხეში და ბოლომდე გამოაჯანმრ
თელოს მესაზღვრე, ან აიძულოს ის, რომ წავიდეს 

ამ გასაჭირის დროს და საკუთარ თავს თვითონ 
მიხედოს. რასაკვირველია, ეს ძალზე რთული გა
დაწყვეტილებაა. არც ისაა მარტივი, რომ გასაჭი
რის დროს ადამიანს დახმარების ხელი არ გაუწო
დო, მაგრამ, ამავე დროს, რთულია შენი და შენი 
ოჯახის, შვილიშვილისა და მეუღლის სიცოცხლე 
საფრთხეში ჩააგდო. ალბათ, მარტივი მისახვედ
რია, რომ მოხუცმა ოჯახი აირჩია და ერთ-ერთ 
სცენაში, როდესაც აფხაზების შემოწმებისგან თა
ვი დაიძვრინეს, ამის შემდეგ მოხუცი მას თვალე
ბით ანიშნებს, რომ მისი აქ დარჩენა უფრო და 
უფრო საშიში ხდება.

ალბათ, იკითხავთ, თვალით რატომო? პასუხი 
მარტივია - მოხუცმა ქართული ენა არ იცის, არც 
მისმა შვილიშვილმა. ოვაშვილი ოსტატურად აღ
წერს ქართულ-აფხაზურ ქიშპს, რომელიც სწო
რედ ასეთ წვრილმან დეტალებში გამოიხატება. 
იმაში გამოიხატება, რომ პატარა გოგონამ სკოლა 
წარჩინებით დაამთავრა, მაგრამ მშობლიურ ქარ
თულ ენას მას არავინ ასწავლიდა სკოლაში. იმა
ში გამოიხატება, რომ ქართველმა მესაზღვრემ არ 
იცის აფხაზური.

ასეთი, თითქოს მეორეხარისხოვანი, დეტალე
ბით რეჟისორი მკაფიოდ აღგვიწერს იმდროინ
დელ მდგომარეობას - თუ როგორი დამოკიდებუ
ლება ჰქონდათ ერთმანეთისადმი ერთი ქვეყნის 
შვილებს; როგორ პირობებში უწევდა იმ დროს 
ხალხს ცხოვრება და ბავშვებს კიდევ - აღზრდა.

საბოლოოდ, მიმაჩნია, რომ მოხუცის გადაწყ
ვეტილებას მოჰყვა შედეგი - მდინარის ადიდება 
და თავისივე ხელით შექმნილი კუნძულის განად
გურება. ამ წარღვნაში მოხუციც და თავისი შვი
ლიშვილიც მოჰყვებიან. გოგონა გადარჩება - იგი 
თავს ნავით დააღწევს და თან მათივე მოყვანილი 
სიმინდის ნაწილს გაიყოლებს, მაგრამ ბაბუას ბე

დი ბუნდოვანია. იგი ფეხქვეშ მიწის გამოცლისა და 
ქოხის ჩამონგრევის შემდეგ მდინარეში ვარდება, 
სრულდება თუ არა მისი სიცოცხლე, მარტივი მი
სახვედრია, თუმცა, რეჟისორი ტოვებს იმედს უკე
თესი დასასრულისთვის. 

ლუკა ფანქველაშვილი

აღწერითი ესეი ვიდეოკლიპზე - 

„სადაც ველური ვარდები იზრდებიან“
 „ყველაზე დიდი პოეზია სამყაროში ლამაზი ქა
ლის სიკვდილია“ - ეს სიტყვები ედგარ ალან პოს 
ეკუთვნის, რომელიც პირდაპირ ეხმიანება ნიკ ქე
ივის სიმღერას „სადაც ველური ვარდები იზრდე
ბიან“. დასაწყისიდან დღემდე, უამრავი სიმღერა 
და ვიდეოკლიპი შექმნილა სიყვარულზე, მის უსას
რულობაზე, ორმხრივ, მტანჯველსა თუ ბედნიერ 
მხარეებზე. თითქოს, ერთფეროვნებით დაღლი
ლი შევეგუე იმ აზრს, რომ განსხვავებულს ვეღა
რაფერს ვნახავდი და რომ სიყვარული ყველას 
და ყველაფერს ერთმანეთს ამსგავსებდა. თუმცა, 
სულ ახლახან, როცა ეს ვიდეოკლიპი ვნახე, მივ
ხვდი, რომ ვცდებოდი. ის, რამაც ჩემი ყურადღება 
მიიპყრო, სიმღერის შინაარსის ორიგინალურობა 
იყო, რომელიც თავიდანვე იქცევს ყურადღებას და 

გაფიქრებს, ნუთუ ამგვარი რამ აქამდე გსმენია? ამ 
ყველაფერს კი როკი შენკის მიერ შექმნილი ვი
დეოკლიპი ერთვის, რომელიც, უკვე, შენს ყურთან 
ერთად, მხედველობასაც იპყრობს.

მაშინ, როდესაც ცხოვრობ 21-ე საუკუნეში და ხე
ლი მიგიწვდება ნებისმიერ სასიყვარულო წიგნზე, 
ფილმსა თუ სიმღერაზე, რთულია, რაიმემ კვლავ 
განგაცდევინოს სიახლის გრძნობა, თანაც ისე, რომ 
იფიქრო, ასეთი ჯერ არაფერი მინახავსო. სწორედ 
ასე ვიგრძენი თავი, როცა მეგონა, რომ უამრავჯერ 
გადაქექილ, მორიგ ბანალურ თემაზე ბანალურ ვი
დეოკლიპს ვუყურებდი. 

უპირველესად, ჩემი ყურადღება სათაურმა მი
იპყრო, რომელმაც, იდუმალებასთან ერთად, ცნო
ბისმოყვარეობა აღმიძრა. ვიფიქრე, რომ ეს სათაუ

რი შესაძლოა ბევრ თემატიკას მორგებოდა, თუმცა, 
მას შემდეგ, რაც კლიპს გავეცანი, მივხვდი, რომ ეს 
სწორედ ის სახელწოდებაა, რომელიც ავტორის 
მიზნამდე და ჩანაფიქრამდე მიგვიყვანდა. კლიპის 
ყურებისას დიდი შთაბეჭდილება სწორად შერჩე
ულმა გარემომ და ფერებმა მოახდინა. მიუხედა
ვად იმისა, რომ თავიდან რთულად აღქმადი იყო, 
თუ რით უკავშირდებოდა ტექსტი და გარემო ერთ
მანეთს, ყველაფერი ცხადი გახდა, როდესაც ტექ
სტის შინაარსს ჩავწვდი. მართალია, ვიდეოკლიპი 
ერთ სივრცეში ვითარდება, თუმცა, ის საშუალე
ბას არ გაძლევს, მოდუნდე, ამაში კი დიდი როლი 
მიუძღვის რეჟისორს, რომელიც მთელი კლიპის 
განმავლობაში პატარ-პატარა მინიშნებებით ცდი
ლობს ინტერესი გაგვიღვივოს. 

ჩემი ყურადღება მიიპყრო ფერებმაც, რომლე
ბიც ჩემს პირად ფიქრებსა და წარმოდგენებს ზუს
ტად მოერგო. მიმაჩნია, რომ ის კადრი, რომელიც 
რეჟისორმა დაიჭირა და ამ მუქი, მყუდრო და განს
ხვავებული ფერებით გადმოგვცა, იდეალურად მო
ერგო ტექსტის შინაარსს. შთამბეჭდავი აღმოჩნდა 
რეჟისორის მიერ შერჩეული სახეებიც. თავიდანვე 
გავიფიქრე, რომ იშვიათად, ასე ზუსტად და კარგად 
შეერჩიათ მსახიობები, რომლებიც ყოველგვარი გა
დაჭარბებული თამაშითა და მოქმედებების გარეშე, 
დაუვიწყარ სახეებს ქმნიდნენ, სახეებს, რომლებიც 
კლასიკად რჩება. განსხვავებული აღმოჩნდა ჩემთ
ვის დეტალები, რომლებიც ამ კლიპში აღმოვაჩინე. 
პირველივე, რაც დავინახე, ეს კაცის სისხლიანი ხე
ლები იყო, რამაც მიმახვედრა, საქმე ბევრად უფრო 
ღრმა შინაარსთან მქონდა, ვიდრე აქამდე მეგონა, 
ეს ეჭვი კი კლიპში გველის გამოჩენით დასაბუთდა. 
მაშინ, როდესაც თითქოს ორი ადამიანის სიყვა
რულის ისტორიას ვისმენდით, ვხედავდით გველს, 
რომელიც მდინარეში მყოფ ქალს ეხვეოდა. ვფიქ
რობ, ვიდეოკლიპის ფარგლებს სცდება და ბევრად 
უფრო ღრმა სივრცეებში იჭრება ეს სცენა. ჩემთვის 
საინტერესო აღმოჩნდა ის ფაქტიც, რომ მკვლელი 
გარდაცვლილის სხეულზე ჯვარს, მისი რწმენის, 
იმედის სიმბოლოს ეხება და, თითქოს, ცდილობს, 
შებღალოს მისი კავშირი უფალთან. ალბათ, ისიც 
სიმბოლურია, რომ გარდაცვლილის სხეულთან მა
ლევე, გველის ნაცვლად, კურდღელი მიდის, რომე
ლიც ჩემთვის სინათლესთან, სისპეტაკესა და უბი
წობასთან ასოცირდება. 

ვფიქრობ, კლიპი გაჟღენთილია ობიექტურო
ბით. მასში კარგად ჩანს ორი ადამიანის მიერ 
მოთხრობილი ერთი და იგივე ამბავი და ფუნდა
მენტური განსხვავება აღქმებს შორის. თითქოს, 

ერთი მხრივ, ქალის ენით მოთხრობილ ტრაგიკულ 
ისტორიას, ხოლო, მეორე მხრივ, კაცის მიერ ნაამ
ბობ აღსარებას ვისმენთ, რომელიც თავადვე ამ
ხელს და ამართლებს თავისი საქციელის მოტივს. 
შემიპყრო აზრმა, რომ აქამდე მსგავსი არაფერი 
მინახავს, შეიძლება, ეს ჩემმა გაუცნობიერებლო
ბამ, ინფორმაციის სიმწირემ გამოიწვია, თუმცა, 
მიმაჩნია, რომ დიალოგი, რომელიც ერთმანეთზე 
შეყვარებულ ადამიანებს შორის გაიმართა, სადაც 
ერთ მხარეს - გარდაცვლილი, ხოლო მეორე მხა
რეს დამნაშავე დგას, გენიალურია, რადგან ზუსტად 
გამოხატავს იმ სიგიჟეს, რაც სიყვარულს შეუძლია 
განგაცდევინოს. 

ვიფიქრე, რომ ჩემი აღფრთოვანება ამ ოთხ 
წუთსა და თორმეტ წამში ამოიწურებოდა, თუმცა, 
ყველაფერი მაშინ დაიწყო, როდესაც დავფიქრდი 
და მივხვდი, გენიალურია, ასე მცირე დროში ანა
ხო ადამიანს ის, რაც ბევრად უფრო ღრმა კვალს 
ტოვებს მასში, ვიდრე ოთხტომეული, რომლის წა
კითხვის შემდეგ შვებით ამოისუნთქავ და იტყვი - 
ძლივს! დამთავრდა! ჩემთვის დიდ ძიებასთან იყო 
დაკავშირებული ეს კლიპი და, საბოლოოდ, ჩემში, 
სხვა უამრავთან ერთად, უცნაურმა განცდამ გაიღ
ვიძა - ეს სოლიდარობის შეგრძნება იყო. თითქოს, 
მოკლული ქალის ტყავი მოვირგე და დავინახე სევ
და, რომელიც არა გარდაცვალებით, არამედ იმა
ზე ფიქრით იყო გამოწვეული, რომ მან საკუთარი 
სახელი, საკუთარი „მე“ დაკარგა. თითქოს, ერთა
დერთი, რაც მისი სულის მწუხარებას იწვევს, ადა
მიანების მიერ მისი დავიწყებაა. ქალის ადგილას 
დარჩა მხოლოდ ისტორია, რომლის გასახსენებ
ლად მას „ველური ვარდი“ შეარქვეს.

„ყველა სილამაზე უნდა მოკვდეს“ - ეს ის სიტყ
ვებია, რომელთაც მკვლელი ბოლოჯერ ეუბნება 
მსხვერპლს, მოტივი, რის გამოც კლავს და სიყვა
რული, რომელიც მისთვის ჭეშმარიტებაა.

ასეა თუ ისე, ხელოვნება და სიყვარული არ 
არის ერთფეროვანი, არავინ იცის, სად წააწყდები 
იმას, რის პოვნასაც ასე ცდილობდი. შეიძლება, შე
ნი გენიალურობა ზუსტად ხუთ წუთში ჩაეტიოს, ან 
მარადიულად საძებნელი გაგიხდეს. ვერასდროს 
ვიფიქრებდი, რომ ნიკ ქეივი მიმიყვანდა ედგარ 
ალან პომდე და არა პირიქით. მაშინ, როდესაც საქ
მე სიყვარულს ეხება, შეუძლებელია, განჭვრიტო 
მომავალი ისე, როგორც ამ კლიპის მთავარ გმირს 
დაემართა, თუმცა, ასევე შესაძლებელია, გააკეთო 
წარმოუდგენელი რამ და ის სრულიად ნორმალუ
რად მიგაჩნდეს.

 
მარიამ ფირცხალავა

